
నురుభక్తితోడ నియ్యోగీంద్రవరుల

చరిత మొక్కొకమాఱు జను లెవ్వరేని

వినిన వ్రాసినఁ జదివినఁ బేరుకొనిన

నెనలేనియిష్టంబు లెసఁగించు ననుచు

నలమేలుమంగకు నమలాంతరంగ

కలినీలవేణికి నబ్జపాణికిని

అతిలోకమతికి శేషాచలరాజ

పతికి సరోముఖ్యభక్తసంతతికి

నంకితంబుగను శ్రీహరిభక్తనికర 

పంకజార్యమతాళ్ళపాకన్నయార్య

తనయ తిమ్మార్యనందన రత్నశుంభ

దనుపమశ్రీవేంకటాద్రీశదత్త

మకరకుండలయుగ్మమండితకర్ణ

సకలవైష్ణవపాదసంసేవకాబ్జ

సదనావధూలబ్ధ సరసకవిత్వ

విదితమానస తిరువేంగళనాథ

కృత మైన పరమయోగివిలాస సుకృతి

నతులితంబుగ నష్టమాశ్వాస మయ్యె.



 




సంపూర్ణము.

